Тақырыбы: «Бастауыш – білім бесігі».
Мақсаты: Білімнің сара жолы мектептен басталатынын, білімнің кең дүниега есік ашатынын сезіндіру. Білімге деген құштарлығын арттыру, оқуға, білімді болуға шақыру. Мектепті,ұстаздарын құрметтеп, еңбегін бағалай білуге, Отанның адал ұл-қызы болуға тәрбиелеу. Ақыл, ой-өрісін дамыту. Бастауыш сыныбымен, білімнің алғаш есігін ашқан ұстаздарымен қоштастыра отырып, жоғары сынып мұғалімдеріне әр баланы өз ерекшелігімен таныта отырып, сәт сапаср тілеп табыстау.

Көрнекілігі: Сынып, ұстаз туралы жазылған нақыл сөздермен және шар, гүлдермен көркемдеп әсемделген.
        Ертеңгілік барысында оқушылар ән айтып, көркемсөз оқып, би билеп, көрініс көрсетіп, әрбір пән бойынша тапсырмалар орындап, ата-аналармен, ұстаздармен бірігіп ойындар ойналады.

1-жүргізуші: Құрметті ұстаздар, ата-аналар, оқушылар! Бүгінгі біздің «Бастауыш – білім бесігі» атты бастауышпен қоштасу кешімізге қош келдіңіздер!

2-жүргізуші: Армысыздар, мұғалімдер, әз жандар,
Білім іздеп инемен құдық қазғандар.

Құшақ жая қарсы аламыз сіздерді,

Би биленіп, ән де бүгін шырқалар.

1-жүргізуші: Қош келіпсіз, құрметті ата-аналар,
Жүздеріңне мейірім мен нұр тамар. 

Алдарыңда жауқазындай құлпырған,

Біз бақытты балғын шақты балалар.

2-жүргізуші: Төрт жыл бойы оқыған, 

Ойға білім тоқыған.

Құрметті біздің балалар,

Орындалды ойыңыз,

Құтты болсын тойыңыз!

1-жүргізуші: Ұшырса да бұл өмірдің сан құсын,
Ұстаз-ғалым толастатпас мәңгі ісін.

Тыншымайтын асылжандар аяулы,

Тыңдаңыздар шәкірттердің алғысын.
           Әдемі киініп, шар, гүл ұстаған балалар алға шығады.

1-оқушы: Ғылым иесі ғалым да, ел қорғаған батыр да, тілінен бал тамған ақын да, тегеуріні темір балқытқан жұмысшы да, егін салған диқан да, мал бағып терін төккен малшы да, көк күмбезінен әрі өткен ғарышкер де, бәрі-бәрі ұстаздан білім, тәлім алған. Сондықтан ұлағатты ұстаздар сіздерге бүкіл адам баласы бас иеді.
2-оқушы:   Әліппемен аштым өмір есігін,
Тербетемін білім бөбек бесігін.

Өмір деген өрлі өзенге шомылып,

Жаттап өстім ұстазымның есімін.
3-оқушы:   Есімде ерен ұстазым,
Шашымнан сипап өпкенің.

Аянбай бізге қыс-жазы,

Молынан мейір төккенің.

4-оқушы:   Балғын шақта келіп едім,
Бал қызыққа еніп едім.

Тағдырымның билігін де,

Сеніп сізге беріп едім.

5-оқушы:   Ақылшым, асыл ұстазым,
Жолымды айқын нұсқадың.

Қасыма кеп қанша сен,

Қамқор боп қалам ұштадың. 

6-оқушы:   Үйретіп өмір «уставын»
Үлгілі іске нұсқадың.

Ақ көңіл, іскер қашан да,

Ақылшым менің-ұстазым.

7-оқушы:   Өткенде бізден ағаттық,
Байсалдылықпен тағат қып.

Балалық болса кешірген,

Байыппен баурап өсірген.
Үлгілі, әр кез ұстамды,

Сабырлы, ізгі ұстазды

Анадай көріп сыйлаймыз,

Айырылар кезде қимаймыз.

8-оқушы:   Арманым болып аңсаған,
Мәңгілік қалдың мекендеп.

Өзіңе арнап ән салам,

Ардақтап сізді өтем деп.
Хор: «Мұғалім- ол біздің»

9-оқушы:Құрметті ұстаздар, біз сіздер оқытып жүрген барлық пәндерді ардақтаймыз. Сөздеріңізді ықылас қоя тыңдап, зер салып оқып, үйреніп жүрміз. Әрбір пән мұғаліміне біздерге жан-жақты білім бергені үшін алғысымыз шексіз.
10-оқушы:  Анашымдай сыр шерткен,
Ақыл-білім үйреткен.

Ана тілін оқимын,

Ерекше зор құрметпен.

11-оқушы:  Математика сабағын,
Жақсылап ұғып аламын.

Сәулесі деп сананың,

Мәнінен ой табамын.

12-оқушы: Ой жіберсек мәніне,
Дүниетану пәні де.

Өмір сырын үйретер,

Пәннің жақсы бәрі де.

13-оқушы: Әлемде бар талай тіл,
Үйренуге құмармын.

Ағылшын тілі- қажает тіл,

Тез үйреніп алармын.

14-оқушы: Шыңдап күнде мен енді,
Шынықтырам денемді.
Сүйемін ән-күй сабағын,

Суретті сәндеп саламын.

15-оқушы:  Жазуларымызды қаттаған,
Жақсыны көріп мақтаған.

Ардақты ұстаз- жақсы адам,

Айтқанын ұғып, жаттағам.

Жетелеп әр сыныпта,

Жеткізген бізді мұратқа

Ұлағат ісін сүйеміз,

Басымызды иеміз.

16-оқушы:  Жүрегімде ұстаз берген сабағы,
Өн бойыма тамырланып тарады.

Ұмытпаймын салған жолын ақылын,

Барлығы хормен: Мәңгі, мәңгі, мәңгі есімде қалады.

Хор: «Чему учат в школе»

Оқушылар ұстаздарға гүл ұсынады.

2-жүргізуші:Ақыл, сана, берген білім тереңін,
Алғысы көп мектебіне өреннің.

Ұлағатты ұстаздарға сол үшін

Ұрпақтары көрсетеді өнерін.

1-жүргізуші: Сынып жетекшісіне арнау
Түзеттіріп шалалықты,

Есейттіңіз балалықты.
Ойламайтын ертеңін,

Ойсыз кейбір еркені.

Түзе жөнге салдыңыз,
Ел алғысын алдыңыз.

Сабырлысыз құрыштай,

Жөн айттыңыз ұрыспай.

Түзедіңіз тентекті

Тұрғызбай-ақ бұрышқа.

Сізден ізгі кішілікті,

Үйренеміз кісілікті.

2-жүргізуші: Денешынықтыру пәнінің мұғаліміне

Кемшілікті кезінде,

Кесіп айтар өзіңе.

Өнеге мол өзіңде,

Өсиет көп сөзіңде.

Көңілінің хошын-ай,

Көп шәкірттің досындай,

Біздің мұғалім осындай.

1-жүргізуші: Ағылшын тілі мұғаліміне

Сөз сөйлесе жарқын-ақ,

Күніміздей жарқылдап.

Қызық өтіп сабағы,

Өсіреді ой-сананы.

Біздермен ойнап-күледі,

Сырымызды біледі.

Жансая апай қашанда
Қамқор болып жүреді.

1-жүргізуші: Дүниетану  пәнінің мұғаліміне

Сырлары көп ғылымның,

Шешілмеген әлі де.

Тереңдігі білімнің,

Керек екен бәріне.

Өз аузына қаратқан,

Мұғалімді ұғамыз.

Сөйтіп әрбір сабақтан

Сәл есейіп шығамыз.

2-жүргізуші: Музыка  пәнінің мұғаліміне

Баулыған әрбір өренді,

Абдырахым ағай өнерлі.

Әсем әннің шебері,

Әрбір сөзі мәнерлі.

Қызықтырып ән-күйге,

Бізді үйретіп келеді.

Мінезі сондай сабырлы,

Сізге ұқсағым келеді.

1-жүргізуші: Әкелерге арнау
Әкелерді құрметтеп,

Сүйеміз шын жүректен.

Әке- асқар тауымыз,

Көңілдерге гүл еккен.

Өсіреді сананы,

Тура жолға салады.

Әкелерге мың алғыс,

Әлпештеген баланы.

2-жүргізуші: Аналарға арнау

Ойында мейірім, ақ тілек,

Бойында ақ сүт, тәтті леп.

Анадай пейіл қайда бар?

Бәріне тұрған бақ тілеп.

Арадай балын жиятын,
Ақылы дария құятын.

Ана көңілі-кеңістік,

Бүкіл әлем сиятын,- деп ақын ағамыз жырлағандай келесі сөз аналарға беріледі.

1-жүргізуші: Бізге шаттық әкелді,

Басшы болып әр істе.

Ұстаз, ана, әкені

Шақырамыз вальске.

«Мектеп вальсі» әнінің музыкасына билеу.

Билер, ойындар…

Ертеңгілік соңында:

Оқушылар хорға тұрады. «Әнші балапан» әнінің сазына салып төмендегі әнді орындайды.
Өтті бізден балалық,

Өкінішті шалалық.

Тезге салды ұстаздар,

Текті мінез даналық

Текті мінез даналық

    Қайырмасы:

Қош бол, қош бол бастауыш сынып,

Өсіті біздің ой мен санамыз.

Шам- шырағың болып жанамыз,

Өрге самғап біздер барамыз.

Ұсынғаны адалдық,

Үйреткені адамдық.

Бар ұстазға тілейміз

Бақыт, табыс, амандық,

Бақыт, табыс, амандық.

Сыныптың оқу озаты:

Бар білгенін аямаған,

Өз гүліндей аялаған.

Мың рахмет ұстаздарға

Қамқор әкем, аяулы анам.

Төрт жыл бойы нұрын төккен,

Аттандырған ақ тілекпен.

Ұстаз үмітін ақтаймыз деп.
Бәрі хормен: Серт береміз шын жүректен!
